
Kae?

Story Power - Tliša maatla a kanegelo ka gae

Didirišwa

Abelana ka dikanegelo ka dinako tšeo bana ba gago ba kgonago go iketla, go swana le 
ge ba fetša go hlapa goba ge ba batametše go ya go robala bošego.

Gantši bana ba banyane goba bana bao ba lapilego, bapalelwa ke go hlokomedišiša 
nako ye telele, ka fao o se bale nako ye telele.

Hwetša lefelo la go bala la go 
hloka lešata, gape la boiketlo. 
Tima dikhomphutha, diTV le 
diyalemoya!

Go thomiša: Abelana ka kanegelo!

Selo se bohlokwa kudu seo o ka se dirago ge o balela bana kanegelo ke go ipshina 
ka bowena ka lebaka la gore ge o ka dira bjalo, ba tla ithuta gore go bala ke tiro ye 
bose. Ga go na ditsela tše di nepagetšego goba tša go se nepagale ge o balela 
bana, efela dikeletšo tša ena tša go abelana dipuku ke tše.

Neng?

Bjang?

Dulang kgauswi le kgauswi gore le kgone 
go bona diswantšho le mantšu gabonolo 
letlakaleng.

Thoma ka go bala leina la mongwadi (le 
moswantšhi) gore bana ba lemoge gore 
dipuku di hlolwa ke batho ba go swana 
le bona!

Bala ka tlhagišo ka mo o ka kgonago ka gona – bana ba gago ba tla thabela seo!

Hwetša ditsela tša go ba gogela kanegelong ge o bala. Mohlala, ba botšiše gore go tla 
diragala eng sa go latela, ahlahlang se sengwe sa diswantšho goba o ba kgopele gore 
ba go phetlele matlakala.

Oketša kwešišo ya bona ka go botšiša, “Naa seo se go gopotša eng?”, “Naa o gopola 
gore ke ka lebaka la eng a dirile seo?” le “Naa o be o ka dira eng?” Dipotšišo tše bjalo ka 
tše di thuša go kgokaganya dikanegelo le maphelo a bana gomme tša ba thuša go utulla 
ka fao dikanegelo di šomago ka gona.

Ge bana ba gago ba go kgopela gore o bale kanegelo gape … le gape, dira bjalo! Lekga 
le lengwe le le lengwe ba tlilo itemogela selo se seswa. Ge ba tseba kanegelo bokaone, 
ba laletše go bala le wena.

Ge bana ba gago ba šetše ba kgona go bala, o se tlogele go ba balela! Kgetha dipuku 
tša bothata tša go rarana go feta tše ba ka di balago ka bobona. Ge le bala dipuku tša go 
ba le dikgaolo mmogo, le bale kgaolo e tee goba tše pedi ka letšatši goba o eme mo go 
tla dirago gore bana ba gago ba nyake go tšwela pele letšatši le le latelago!




